
内容概要

《东周列国志(下)》写的是西周末年至秦统一六国，包括春秋、战围五百多年间的历史故事，其中叙
写的事实，取材于《战国策》、《左传》、《国语》、《史记》四部史书，作者将分散的历史故事和
人物传记按照时间顺序穿插编排，冶为一炉，成为一部结构完整的历史演义。

章节摘录

插图：子西、子期等离郢都五十里，迎接昭王。
君臣交相慰劳。
既至郢城，见城外白骨如麻，城中宫阙，半已残毁，不觉凄然泪下。
遂人宫来见其母伯赢，子母相向而泣。
昭王曰：“国家不幸。
遭此大变，至于庙社凌夷，陵墓受辱，此恨何时可雪？
”伯赢曰：“今日复位，宜先明赏罚，然后抚恤百姓，徐俟气力完足，以图恢复可也。
”昭王再拜受教。
是日不敢居寝，宿于斋宫。
次日，祭告宗庙社稷，省视坟墓，然后升殿，百官称贺。
昭王曰：“寡人任用匪人，几至亡国，若非卿等，焉能重见天日。
失国者，寡人之罪；复国者，卿等之功也。
”诸大夫皆稽首谢不敢。
昭王先宴劳秦将，厚犒其师，遣之归国。
然后论功行赏，拜子西为令尹，子期为左尹。
以申包胥乞师功大，欲拜为右尹。
申包胥曰：“臣之乞师于秦，为君也，非为身也。
君既返国，臣志遂矣，敢因以为利乎？
”固辞不受。
昭王强之，包胥乃挈其妻子而逃。
妻曰：“子劳形疲神，以乞秦师，而定楚国，赏其分也。
又何逃乎？
”包胥曰：“吾始为朋友之义，不泄子胥之谋，使子胥破楚，吾之罪也。
以罪而冒功，吾实耻之！
”遂逃人深山，终身不出。
昭王使人求之不得，乃旌表其闾曰：“忠臣之门”。
以王孙由于为右尹，曰：“云中代寡人受戈，不敢忘也。
”其他沈诸梁、钟建、宋木、斗辛、斗巢、蘧延等，俱进爵加邑。
亦召斗怀欲赏。
子西曰：“斗怀欲行弑逆之事，罪之为当，况可赏乎？
”昭王曰：“彼欲为父报仇，乃孝子也。
能为孝子，何难为忠臣？
”亦使为大夫。
蓝尹亹求见昭王，王思成臼不肯同载之恨，将执而诛之，使人谓曰：“尔弃寡人于道路，今敢复来，
何也？
”蓝尹宴对曰：“囊瓦惟弃德树怨，是以败于柏举。
王奈何效之？
夫成臼之舟，孰若郢都之宫之安？
臣之弃王于成臼，以儆王也！
今日之来，欲观大王之悔悟与否？
王不省失国之非，而记臣不载之罪，臣死不足惜，所惜者楚宗社耳。
”子西奏曰：“亹之言直，王宜赦之，以无忘前败。
”昭王乃许亹人见，使复为大夫如故。
群臣见昭王度量宽洪，莫不大悦。
昭王夫人自以失身阖间，羞见其夫，自缢而死。

时越方与吴构难，闻楚王复国，遣使来贺，因进其宗女于王，王立为继室。
越姬甚有贤德，为王所敬礼。
王念季芈相从患难，欲择良婿嫁之。
季芈曰：“女子之义，不近男人。
钟建常负我矣，是即我夫也。
敢他适乎？
”昭王乃以季芈嫁钟建，使建为司乐大夫。
又思故相孙叔敖之灵，使人立祠于云中祭之。
子西以郢都残破，且吴人久居，熟其路径。
复择都地筑城建宫，立宗庙社稷，迁都居之，名日新郢。
昭王置酒新宫，与群臣大会，饮酒方酣，乐师扈子恐昭王安今之乐，忘昔之苦，复蹈平王故辙，乃抱
琴于王前奏曰：“臣有《穷衄》之曲，愿为大王鼓之。
”昭王曰：“寡人愿闻。
”扈子援琴而鼓，声甚凄怨。
其词曰：王耶王耶何乖劣？
不顾宗庙听谗孽！
任用无忌多所杀，诛夷忠孝大纲绝。
二子东奔适吴越，吴王哀痛助忉怛。
垂涕举兵将西伐，子胥、伯嚭、孙武决。
五战破郢王奔发，留兵纵骑虏荆阙。
先王骸骨遭发掘，鞭辱腐尸耻难雪！
几危宗庙社稷灭，君王逃死多跋涉。
卿士慎怆民泣血，吴军虽去怖不歇。
愿王更事抚忠节，勿为谗口能谤亵！
昭王深知琴曲之情，垂涕不已。
扈子收琴下阶，昭王遂罢宴。
自此，早朝晏罢，勤于国政，省刑薄敛，养士训武，修复关隘，严兵固守。
芈胜既归，楚昭王封为白公胜，筑城名白公城，遂以白为氏，聚其本族而居。
夫概闻楚王不念旧怨，自宋来奔。
王知其勇，封之堂溪。
号为堂溪氏。
子西以祸起唐、蔡，唐已灭而蔡尚存，乃请伐蔡报仇。
昭王曰：“国事粗定，寡人尚未敢劳民也。
”按《春秋传》楚昭王十年出奔，十一年返国，直至二十年，方才用兵灭顿，掳顿子牂，二十一年灭
胡，掳胡子豹，报其从晋侵楚之仇，二十二年围蔡，问其从吴入郢之罪，蔡昭侯请降，迁其国于江、
汝之间。
中间休息民力近十年，所以师辄有功，楚国复兴，终符“湛卢”之祥，“萍实”之瑞也。
要知后事，且看下回分解。

编辑推荐

《东周列国志(下)》：简易国学读本，隽永传世书香

